
Umsögn um frumvarp til skipulagsiaga, 425. má!

Landvemd fagnar nýjum áherslum í markmiðsgrein frumvarpsins um varðveislu 
landslags og samráð við almenning við gerð skipulagsáætlana, Einnig er ánægjulegt 
að ákvæði um gerð landsskipulagsstefhu skuli vera í frumvarpinu.

Stefna Landvemdar hefur ávallt verið að opinberar áætlanir skuli gerðar í samráði við 
almenning og að hagur allra landsmanna og náttúruvemdarsjónarmið skuli höfð að 
leiðarljósi við skipulagsgerð.

í frumvarpinu eru mörg góð nýmæli s.s. breytt ákvæði um svæðisskipulag, ákvæði um 
gerð lýsinga á skipulagsverkefhum og endurskoðuð ákvæði um leyfisveitingar og 
eftirlit. Einnig er lofsvert að hugtakið almenningur kemur nú fyrir í markmiðsgrein (1. 
gr.) og í skilgreiningum hugtaka (2. gr.), en hugtakið er skilgreint þannig að samtök, 
félög og hópar heyri þar undir.

Landvemd leggur til nokkrar breytingar á framvarpinu.

Varðandi ákvæði III. kafla frumvarpsins um landskipulagsstefhu vill Landvemd taka 
fram að afar mikilvægt er að ferli við gerð landsskipuíagsstefnu sé opið, gagnsætt og 
lýðræðislegt. Landvemd telur að skerpa þurfi á aðkomu fijálsra félagasamtaka að 
ferlinu. Einnig telur Landvemd að taka beri fram í 11. gr. að landsskipulagsstefna 
skuli ávallt teljast háð umhverfismati skv. lögum nr. 105/2006 um umhverfismat 
áætlana.

í ljósi þess að hugtakið almenningur er í markmiðsgrein (1 gr.) skýtur skökku við að í 
hinum ýmsu ákvæðum frumvarpsins um samráð og kynningu við gerð 
skipulagsáætlana er hinsvegar oftar talað um “íbúa” og “aðra hagsmunaaðila” en 
“almenning”. Landvemd telur ástæðu til að yfirfara þetta fyrir endanlega afgreiðslu 
frumvarpsins m.tt. þess að aðkoma frjálsra félagasamtaka sem sinna umhverfismálum 
sétryggð.

í 5. mgr. 12. gr. frumvarpsins er fjallað um umhverfismat. Þar eru gerðar 
orðalagsbreytingar frá 5. mgr. 9. gr. núgildandi skipulags- og byggingarlaga. 
Landvemd telur ekki ljóst í hveiju breytingamar felast, þ.e. hvort með þeim er fallið 
frá þeirri almennu reglu sem nú gildir skv. skipulags- og byggingarlögum, að gera 
skuli grein fyrir áhrifum skipulagstillagna á umhverfið. Þetta þarf að athuga.

Landvemd telur að viðmið sem sett eru fram fyrir grenndarkynningu 
framkvæmdaleyfa i 5. mgr. 13. gr. þarfnist skýringa. Landvemd telur ekki ljóst af 
ákvæðinu hvort áfram verður heimilt að veita framkvæmdaíeyfi á grundvelli 
aðalskipulags án deiliskipulags og grenndarkynningar, líkt og unnt er að gera skv.

núgildandi lögum og reglugerð, þegar fullnægjandi grein er gerð fyrir framkvæmdinni 
í aðalskipulagi og framkvæmdaleyfísumsókn, sbr. t.d. í tilfelii vega í dreifbýli.

Landvemd leggur til að ákvæði 18. gr. frumvarpsins, sem eru efnislega samhljóða 34. 
gr. gildandi skipulags- og byggingarlaga verði skoðuð sérstaklega í ljósi afgreiðslu 
umhverfisráðherra á aðalskipulagsafgreiðslum sveitarfélaga á Suðurlandi vegna 
kostnaðarhlutdeildar framkvæmdaaðila við vinnsiu þeirra.

Landvemd gerir tillögu að breytingum á ákvæðum um bílastæðagjöld í 19. gr. 
frumvarpsins og vill útfæra ákvæðin frekar í því skyni að gefa sveitarfélögum kost á 
að beita skipulagsáætlunum til að stuðla markvisst að sjálfbærum samgöngum. Það 
mætti gera með því að heimila sveitarfélögum að ákveða í deiliskipulagi að í 
ákveðnum tiívikum skuli bílastæðagjald innheimt sem renni til ákveðinna 
samgönguverkefna í viðkomandi hverfí.

Landvemd telur að kveða eiga afdráttarlaust á um að nýtt aðal- og svæðisskipulag 
skuíi ávallt háð umhverfísmati skv. lögum um umhverfismat áætlana og að öðru leyti 
verði í nýjum skipulagslögum lögfest þau viðmið sem sett hafa verið fram í 
leiðbeiningum Skipulagsstofnunar við lög um umhverfismat áætlana um það hvenær 
deiliskipulag og breytingar á svæðis-, aðaí- og deiliskipulagi skulu háðar slíku 
umhverfísmati.

Tilefni er til að yfírfara kröfur til lokakynningar skipulagstillagna fyrir formlega 
auglýsingu þeirra (sbr. 2. mgr. 23. gr.? 27. gr., 2. mgr. 30. gr., 1. mgr. 36. gr.? 4. mgr. 
40. gr, 1. mgr. 43. gr.) í samræmi við nýlegan úrskurð umhverfisráðherra og 
leiðbeiningar Skipulagsstofnunar um samsvarandi ákvæði núgildandi skipulags- og 
byggingarlaga. Eins og frumvarpið er nú úr garði gert eiga þessi forkynningarákvæði 
við allt svæðis-, aðaí- og deiliskipulag og allar breytingar á svæðis-, aðal- og 
deiliskipulagi (nema þær breytingar sem teljast óverulegar). Landvemd fagnar 
almennt afdráttarlausum og víðtækum ákvæðum um kynningu og samráð við gerð 
skipulagstillagna, en telur tilefhi til að farið sé sérstaklega yfir hvort hér sé um 
skilvirk ákvæði að ræða varðandi öll þau fjölmörgu tilvik sem þama falla undir.

í 24. gr. er Qallað um auglýsingu svæðisskipulagstillögu og sagt að hún skuli liggja 
frammi í a.m.k. 4 vikur. í 2. mgr. 31. gr. er fjallað um auglýsingu 
aðalskipulagstillögu, en þar er ekki tilgreindur lágmarkskynningartími. Landvemd 
mælir með að í báðum tilvikum sé tilgreindur lágmarksfrestur og hann hafður 6 vikur 
í báðum tilvikum.

í 2. mgr. 36. gr. er gerð tillaga um að unnt sé að gera breytingar á aðalskipulagi án 
nokkurrar kynningar fyrir hagsmunaaðilum. Landvemd hefúr efasemdir um réttmæti 
þess að leggja til slíka málsmeðferð, og að ef að slík leið þurfí að vera fyrir hendi 
vegna mjög óverulegra breytinga, þurfi að sníða henni mun þrengri stakk varðandi 
hvaða tilvik hún getur átt við, heldur en nú er gert í 2. mgr. 36. gr frumvarpsins.

í I. mgr. 37. gr. er fjallað um viðfangsefni deiliskipulags. Landvemd telur tilefhi til 
að þar séu einnig tilgreind viðfangsefni deiliskipulags sem varða götur, torg, 
garðsvæði og önnur almannarými.

Með vinsemd og virðingu,
Lárus Vilhjálmsson 
framkvæmdastj óri

